	ՀԻՄՆԱՎՈՐՈՒՄ

«Հայաստանի Հանրապետության կառավարության 2010 թվականի դեկտեմբերի 2-ի N1694-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի


	1.
	Անհրաժեշտությունը

	
	Հայաստանի Հանրապետության կառավարության 2010 թվականի դեկտեմբերի 2-ի N1694-Ն որոշմամբ հիմնադրվել է <<«Աղետների ռիսկի նվազեցման ազգային պլատֆորմ» հիմնադրամը և հաստատվել է հիմնադրամի կանոնադրությունը: Շուրջ 2,5-ամյա գործունեության արդյունքում անհրաժեշտություն է առաջացել փոփոխություններ կատարել Հիմնադրամի կանոնադրության մեջ: 

	2.
	Ընթացիկ իրավիճակը և խնդիրները

	
	 «Աղետների ռիսկի նվազեցման ազգային պլատֆորմ» հիմնադրամի Հիմնադրամի կանոնադրության մեջ`
- հստակ չի արտացոլված աղետների ռիսկի նվազեցում իրականացնող կառույցների կարողությունները զարգացնելու, նյութատեխնիկական բազան հզորացնելու նպատակով Հիմնադրամի կողմից աջակցություն ցուցաբերելու մասին դրույթը.

- Հիմնադրամի հոգաբարձուների խորհրդի ներկա կազմը ամբողջությամբ չի ընդգրկում աղետների ռիսկի նվազեցման գործունեություն ծավալած բոլոր հանրապետական գործադիր մարմինների ներկայացուցչությունը.

- Հիմնադրամի կանոնադրության մեջ առկա են որոշ թերույթուններ:

	3.
	Բնագավառում իրականացվող քաղաքականությունը

	
	Ապահովվում են աղետների ռիսկի նվազեցման ոլորտում արդյունավետ քաղաքականության իրագործման և գործունեության մեխանիզմները:

	4.
	Կարգավորման նպատակը  և բնույթը

	
	Նախագծով սահմանվում են 
- աղետների ռիսկի նվազեցում իրականացնող կառույցների կարողությունները զարգացնելու, նյութատեխնիկական բազան հզորացնելու նպատակով հիմնադրամի իրավասություններն ընդլայնելու համար.

- ընդլայնելու Հիմնադրամի հոգաբարձուների խորհրդի կազմը և ապահովելու աղետների ռիսկի նվազեցման գործունեություն ծավալած մյուս հանրապետական գործադիր մարմինների ներկայացուցչությունը բնագավառի կարևոր որոշումների կայացմանը.

- Հիմնադրամի կանոնադրության մեջ առկա որոշ թերույթունների վերացման նպատակով:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ արտակարգ իրավիճակների նախարարության և «Աղետների ռիսկի նվազեցման ազգային պլատֆորմ» հիմնադրամի կողմից:
Կանոնադրությունում կատարվող փոփոխություններն արժանացել է ՀՀ վարչապետի 29.03.2010թ. N252-Ա որոշմամբ ստեղծված «Աղետների ռիսկի նվազեցման ազգային պլատֆորմ» հիմնադրամի հոգաբարձուների խորհրդի կողմից, N10 արձանագրությունը կցվում է`

	6.
	Ակնկալվող արդյունքը

	
	Նախագծի ընդունման արդյունքում կապահովվի «Աղետների ռիսկի նվազեցման ազգային պլատֆորմ» հիմնադրամի արդյունավետ գործունեությունը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 


	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը – համապատասխանում է ստանձնած պարտավորություններին

	ՏԵՂԵԿԱՆՔ

Հասարակության մասնակցության մասին


	
	Նախագիծը հասարակության քննարկմանը դրված է mes.am և Հիմնադրամի կայքերում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության


	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

